
						維基文庫，自由的圖書館

					

					


					
					
					此页尚未校对




　姜洪〈正德間布政時流賊猖獗洪飭兵繕守民恃無恐服食淡如陞山西巡撫〉

　黄瓚〈直隸儀眞人正德間巡撫武廟南巡調度有方民賴不擾性耿直嘗面斥人過官僚肅然〉

　　〈平生以淸苦自持比歸家無蓄資士論重之〉

　孫燧〈正德間按察使明習法律獨持憲體　　朝命三堂按歸善王燧毅然徃不終朝具獄〉

　王相〈正德間巡按訪除民蠧摘伏如神時朱寧怙寵遂被謫逮繫〉

　朱節〈嘉靖二年巡按峕兵旱要仍礦賊竊發節躬自行軍親臨督戰一鼓擒賊山東蕩平竟以〉

　　〈勞卒民痛如喪父母贈大理卿〉

　應檟〈嘉靖間巡撫居官持大體淸慎有聲一方賴之〉

　王廷相〈萬曆初提學節義文章並著於世以正學造就士子〉

　李遷〈萬曆初濟南知府政善民安化行俗美〉

　宋應昌〈浙江仁和人萬曆間以給事中出守濟南歷陞巡撫均地畆行條編民享樂利者四〉

　　〈十年〉

　平康裕〈北直河間人萬曆間濟南太守有風裁庻事就理至門灘錢一事先是地方宿直皆〉

　　〈沿門編𣲖舉場考試一切物料取之民間人甚苦之平公編爲門灘按房多寡收錢于官以資〉

　　〈工食器皿毫不擾民又大佛山建文筆峯府庠泮池立太湖石至今追思不忘〉

　鍾化民〈浙江仁和人萬曆間巡按崇尚德化加意學較曩平太守康裕革火夫編爲門灘置〉

　　〈一切器具毫不犯民間久之門灘出而索取如故公移檄有司宿直等役悉出香税人甚德之〉

　　〈惜香税出而索取又如故也〉

